
GOUVÈNÈ CUOMO ANONSE REPRESYON ISTORIK SOU KONSOMASYON 
ALKÒL MINÈ NAN ANE 2019  

  
Nimewo rekò pou pwosè vèbal konsomasyon alkòl timoun minè ki te emèt ak fo 

idantite ki te sezi  
  

Plis pase 1,100 chaj te emèt pou lavant bay yon minè  
  

Efò pou aplikasyon lalwa yo ede ankouraje chwa ki pi sen pami jèn Nouyòkè yo 
epi ranfòse sekirite sou otowout yo  

  
  

Gouvènè Andrew M. Cuomo te anonse jodi a ke efò Eta New York yo pou anpeche 
konsomasyon alkòl minè ak ankouraje sante ak sekirite piblik te lakòz yon nimewo rekò 
nan sezi fo idantite ak pwosè vèbal ki te emèt nan ane 2019 Yon total 918 fo idantite ki 
te sezi—jiska 892 nan ane 2018. Anplis de sa, yon rekò 1,016 pwosè vèbal te emèt bay 
moun ki te eseye achte alkòl pandan yo minè—jiska 922 pwosè vèbal te emèt nan ane 
2018. Inisyativ sa a pou aplike lalwa ede edike jèn Nouyòkè yo epi anpeche trajedi ki ka 
evite sou otowout nou yo.  
  
"Konsomasyon alkòl minè se yon ofans ki grav ak danjere ki p ap tolere", Gouvènè 
Cuomo te deklare. "Nimewo rekò sa yo souliye gwo angajman nou pou lite kont 
konsomasyon alkòl minè epi kenbe sila yo ki pèmèt sa yo responsab."  
  
Sezi ak pwosè yo se yon pati nan inisyativ Operation Prevent, yon efò aplikasyon lalwa 
pandan tout ane a ke Depatman Veyikil a Motè (Department of Motor Vehicles, DMV) 
Eta New york la te dirije. Sa konsantre sou reprime konsomasyon alkòl minè ak lavant 
alkòl bay minè yo nan espas konsè, ba, restoran ak vandè an detay alkòl nan eta a. 
Nan ane 2019, envestigatè DMV yo te reyalize rechèch aplikasyon legal nan 127 lokal 
nan eta a.  
  
Pwosè vèbal ak sezi fo idantite selon rejyon an gen ladan:  
  

Rejyon  Pwosè vèbal  Fo idantite ki te sezi  

Rejyon Kapital  122  123  

New York Santral  213  134  

Finger Lakes  325  269  

Long Island  82  82  

Mid-Hudson Valley  16  25  

Mohawk Valley  202  229  



 

 

Southern Tier  20  20  

Rejyon Lwès New York  36  36  

  
Anplis de sa, Otorite Alkòl Eta (State Liquor Authority, SLA) a te mennen 165 operasyon 
nan 2,253 lokal nan eta a ki te lakòz 480 chaj pou vant alkòl bay minè. An total, nan ane 
2019 la, SLA te emèt 1,159 chaj.  
  
SLA kontinye ankouraje tou obeyisans atravè Pwogram Konsyantizasyon Fòmasyon 
sou Alkòl (Alcohol Training Awareness Program, ATAP), yon fòmasyon ki konsantre 
sou redui lavant bay minè ak kliyan ki deja sou. Kantite fòmasyon ATAP ki te fèt pa 
moun ki gen lisans ak anplwaye yo te ogmante pa prèske 20 pousan sòti nan 23,139 
nan ane 2018 pou rive nan 27,092 nan ane 2019. Sa gen ladan plis pase 400 mèt 
biznis ak sèvè ki te resevwa fòmasyon ATAP gratis SLA te òganize an kolaborasyon ak 
Asosyasyon Restoran ak Tavèn Empire State lan (Empire State Restaurant and Tavern 
Association) nan kad efò san rete Gouvènè Cuomo ap fè pou lite kont konsomasyon 
alkòl anvan laj.  
  
Mark J.F. Schroeder, ki se Komisè DMV ak Prezidan Komite Sekirite Sikilasyon 
Gouvènè a (Governor's Traffic Safety Committee, GTSC), te deklare, "Envestigatè 
nou yo byen fòme pou repere menm fo idantiikasyon ki byen prezante yo. Jèn moun yo 
dwe konnen ke achte yon fo idantite se yon gaspiyaj lajan yo epi mete yo nan risk pou 
akize yo pou vyolasyon lalwa. Pi enpòtan ankò, lè konsomasyon alkòl afekte w, sa ka pi 
danjere, gen konsekans sou tout lavi".  
  
Vincent Bradley, ki se Prezidan Otorite Alkòl Eta a, te deklare, "Mezi estrik kont 
konsomasyon alkòl anvan laj rete yon priyorite pou Otorite Alkòl Eta a. Sou direksyon 
Gouvènè Cuomo, nou te ogmante resous nou yo nan fason konsiderab nan kowòdone 
efò nou yo ak DMV ak lapolis lokal pou ede kenbe kominote nou yo an sekirite pandan 
n ap konbat lavant ilegal sa yo".  
  
Komisè Biwo Sèvis ak Soutyen pou Akoutimans Eta New York (New York State 
Office of Addiction Services and Supports, NYS OASAS) la, Arlene González-
Sánchez te deklare, "Efò prevansyon sa yo se yon fason enpòtan nou ka edike jèn 
moun yo sou konsekans negatif grav ki asosye ak konsomasyon alkòl minè. Operation 
Prevent ap fè yon diferans toutbon nan Eta New York epi ede sipòte efò nou yo pou 
konbat konsomasyon alkòl minè".  
  
Moun ki gen mwens pase 21 ane yo kenbe k ap itilize fo kat idantite oswa fo dokiman 
nan entansyon pou yo kapab achte alkòl, ka pran kontravansyon epi gen lisans yo ki 
sispann oswa revoke pou yon dire 90 jou ominimòm oswa jiska yon ane. Anplis de sa, 
biznis Otorite Alkòl Eta a te enkilpe yo poutèt lavant bay minè ap fè fas a sanksyon sivil 
rive jiska 10,000 dola pa vyolasyon, epi residivis yo ap fè fas tou a posibilite sispansyon 
oswa revokasyon lisans pou vann bwason yo. Anplis, anplwaye yo oswa moun ki gen 
lisans yo k ap vann minè yo ka jwenn arestasyon epi yo ka akize pou yon enfraksyon.  
  
Rapò NYS OASAS: konsome alkòl anvan laj 21 ane ka entèfere avèk devlopman sèvo, 
lakòz difikilte pou aprann nan kòmansman laj 20 ane yo; epi konsomasyon alkòl bonè 
asosye avèk nòt fèb, absanteyis, ansanm avèk pousantaj ki pi elve elèv ki kite lekòl 
segondè.  



 

 

  
Nouyòkè yo ki gen difikilte avèk yon adiksyon, oswa yon pwòch ki gen difikilte, ka jwenn 
èd ak lespwa lè yo rele liy telefòn gratis Eta, 'HOPEline' 24 èdtan, 7 jou pa semèn nan 
1-877-8-HOPENY (1-877-846-7369) oswa lè ou voye tèks HOPENY (Kòd Kout 
467369).  

